
www.REpower.comEra l’euforia a chaschun dal 29avel titel da campiun svizzer
per il club da hockey da Tavau ha battì tut ils records.

Nus sustegnain passiuns cun nossa energia, per che Voss accus sajan adina plains.
Il club da hockey da Tavau è energia pura – quai ha el demussà a moda impressiunanta e per la 29avla giada la stagiun
passada cun gudagnar il titel da campiun. Valurs sco la prestaziun, il spiert da gruppa e las emoziuns umanas vividas
èn impurtantas era per noss mintgadi da lavur e meritan noss sustegn cumplain. Numerusas instituziuns da cultura
e da sport profiteschan da quel. Cura che nus gidain umans motivads a cuntanscher finamiras, a surpassar lur agens
cunfins, a scuvrir terra nova, patin e tremblain nus cun els. E sch’i dat finalmain puspè gols suenter ina perioda
plain difficultads che na vul mintgatant betg finir, siglin era nus en pe e giubilain.

Enragischada en il Grischun – da chasa en l’Europa.

L’«@-Center» ha rivi sias portas
■ (anr/mfo) Cun musica e pleds festivs
dal capo cumünal da Scuol Jon Dome-
nic Parolini e dal cusglier dals stadis
Christoffel Brändli es in sonda gnü avert
l’«@-Center» a Scuol. La glieud indigena
es gnüda in massa per verer la nouva spor-
ta a Scuol. Il nouv center da cumpra, il qual
as rechatta immez Scuol, ha cuostü 15 mil-
liuns francs. Rico Caviezel chi ha realisà cun
la Arena Tech Immo SA l’edifizi grond ha
survgnü blers cumplimaints ed ha pudü
tour incunter bleras gratulaziuns. Las spor-
tas chi’s rechattan aint il «@-Center» sun
vastas: Differentas butias, üna nouva prat-
cha per bes-chas, la nouva residenza da la
«Engadiner Post-Posta Ladina», la «Gam-
meter Druck» e la «Publicitas» as partan il
lö suot il tet dal nouv center cun büros da
differentas firmas. Ultra da quai as rechat-
tan aint il center quatter abitaziuns ed illa
part suot dal stabilimaint sun plazzas da

parcar.Tuot in tuot spordscha il center cun
sias desch differentas butias e büros 30
plazzas da lavur. «La realisaziun da quist
center demuossa cha la fiduzcha in Scuol
e sia regiun es gronda», ha tanter oter lodà
Jon Domenic Parolini, capo da Scuol, il cu-
raschi da l’investur dal nouv center. Eir pel
cusglier dals stands Christoffel Brändli es il
fat cha Scuol ha uossa eir ün center per far
cumpras important: «Per regiuns muntag-
nardas esa indispensabel chi vegnan fattas
da quistas investiziuns grondas», ha’l intu-
nà ed appellà a la populaziun indigena da
s’esser consciainta da l’importanza dal
nouv center. Eir la glieud indigena ha gnü
plaschair da pudair contemplar che chi ha
dat our dal «fabricat gigantesc». Uschè gni-
va l’«@-Center» nempe nomnà dürant seis
18 mais da realisaziun. Da la critica cha
tuot saja simplamaing massa grond nu
s’haja in sonda plü dudi bler.

Daspö sonda
ha il center per
far cumpras
«@-Center» a
Scuol avert las
portas.

Atmosfera d’advent e
da Niculaus a Zernez

■ (anr/mfo) Dacurt ha organisà l’In-
fuormaziun turistica da Zernez darcheu
l’inscunter d’advent. A quist han fat part
üna trentina da differentas organisaziuns
e societats sco eir persunas privatas.
Cumprar as pudaiva be che chi’s laiva ed
eir pel custodi d’eira pisserà. Il Niculaus
es gnü a far visita e la società da samari-
tans ha demonstrà co ch’ün defibrilatur
funcziuna. Üna dret gronda fuolla da
glieud ha tadlà davant l’anteriur Center
Ladin da la Lia Rumantscha las differen-
tas producziuns musicalas e da chant.
Las societats da musica da Zernez e da
Brail sco eir il Cor d’uffants da las scou-
las dad A–Z ed il Cor viril da Zernez han
imbelli la sairada. Aint illa butia da la Lia
Rumantscha han pudü disegnar ils uf-
fants cun fieuters da culur muosters sün
tazzas e decorar vaiders cun palperi da
culur e colla da pesch. Marigretta Dett-
mann, cuvi da l’Uniun dals Grischs da
Zernez, ha güdà e pisserà cun üna chan-
daila cha’l vaider es gnü transmüdà in
üna linterna. Illa stanza da sezzüdas ha il
nouv collavuratur da la Lia Rumantscha
per l’Engiadina e la Val Müstair, Mario
Pult, muossà als uffants cudeschs tema-
tics e quintà istorgias dal Niculaus e da
Nadal.

Il collavuratur regiunal da la Lia Ruman-
tscha, Mario Pult, muossa il plü nouv
cudesch da Nadal, güsta cumparü, chi fas-
cinescha cun sia glüschur. FOTO M. FONTANA

■ SUSCH

Blers visitaders
(cp) Igls davos treis deis on visito bleras
persunas la Clinca Holistica Engiadina a
Susch. La construcziun da meir è termi-
nada. Igl schaner vign antschet cun la
construcziun d’interiour tar l’amprema
clinica da Burnout an Svizra. «Nous
ischans sen curs. La clinica vign averta igl
fanadour 2010», daclera Mattias Bulfoni,
president dalla Clinica Holistica Engia-
dina. Ultra da chegl on igls responsabels
dalla clinica er purschia ensatge agls fans
digl Club da hockey da Tavo. Marc Gia-
nola, quatter gedas campiun svizzer cun
Tavo, ò do autograms.


